
12–14 YOSHLI 
FUTBOLCHILARNING 

JISMONIY VA PSIXOLOGIK 
HOLATINI RIVOJLANTIRISHDA 
MUSOBAQAOLDI EMOTSIONAL 

TAYYORGARLIKNING 
AHAMIYATI 

Nazarov Rustam Nurali o‘g‘li 
Alfraganus university Pedagogika va psixologiya kafedrasi katta o‘qituvchisi  

Rustamjon9426@gmail.com 

https://orcid.org/0009-0009-0162-5719 

Annotatsiya: Maqolada 12-14 yoshli futbolchilarning jismoniy va psixologik tayyorgarligini o‘zaro uyg‘un rivojlantirish, 

musobaqaoldi emotsional holatini baholash hamda rivojlantiruvchi trening vositalarini o‘quv-mashg‘ulot jarayoniga kiritish 

masalalari yoritilgan. Tadqiqotda qo‘llangan diagnostik yondashuvlar va 200 nafar futbolchi ishtirokidagi ma’lumotlar aso-

sida iroda kuchi, xavotirlik va emotsional intellekt ko‘rsatkichlaridagi o‘zgarishlar tahlil qilinadi. Natijalar musobaqaoldi 

psixologik tayyorgarlikni jismoniy va texnik-taktik mashqlar bilan birgalikda tashkil etish zarurligini ko‘rsatadi. 

Kalit so‘zlar: yosh futbolchilar, jismoniy tayyorgarlik, psixologik holat, emotsional barqarorlik, iroda kuchi, xavotirlik, emot-

sional intellekt, musobaqaoldi tayyorgarlik, pedagogik trening. 

Abstract: The article addresses the integrated development of physical and psychological readiness in 12-14-year-old 

footballers, the assessment of their pre-competition emotional state, and the incorporation of developmental training tools 

into the training process. Based on diagnostic approaches and data from 200 footballers, the study analyzes changes in 

indicators of willpower, anxiety, and emotional intelligence. The results demonstrate the necessity of integrating pre-com-

petition psychological preparation with physical and technical-tactical training. 

Key words: young footballers, physical preparation, psychological state, emotional stability, willpower, anxiety, emotional 

intelligence, pre-competition preparation, pedagogical training. 

Аннотация: В статье рассматриваются вопросы комплексного развития физической и психологической готов-

ности футболистов 12–14 лет, оценки их предсоревновательного эмоционального состояния, а также внедрения 

в тренировочный процесс средств развития соответствующих качеств. На основе методов диагностики и данных, 

полученных при обследовании 200 футболистов, анализируются изменения показателей волевых качеств, трево-

жности и эмоционального интеллекта. Результаты исследования подтверждают необходимость интеграции психо-

логической подготовки к соревнованиям с физической и технико-тактической подготовкой. 

Ключевые слова: юные футболисты, физическая подготовка, психологическое состояние, эмоциональная 

устойчивость, волевые качества, тревожность, эмоциональный интеллект, предсоревновательная подготовка, 

педагогическая подготовка. 

 

 

KIRISH  

Zamonaviy futbolda sport natijasi faqat jismoniy va texnik mahorat bilan belgilanmaydi. O‘yin davomida 

tezkor qaror qabul qilish, o‘zgaruvchan vaziyatga moslashish, jamoadoshlar bilan samarali hamkorlik qilish 

va bosim ostida emotsional muvozanatni saqlash ham muhim ahamiyatga ega. Ayniqsa, 12–14 yosh davrida 

futbolchilarning jismoniy rivojlanish sur’atlari, funksional imkoniyatlari va psixologik xususiyatlari bir xil bo‘lma-

gani sababli mashg‘ulotlarni individual yondashuv asosida tashkil etish talab etiladi. 

Frontal usulda barcha futbolchilar bir vaqtning o‘zida bir xil mashqlarni bajaradilar. Kichik guruhlarda 

mashg‘ulotlar, masalan, himoya va hujum chizig‘i futbolchilarining vazifalaridan kelib chiqqan holda tashkil 

etiladi. Individual usul esa futbolchining tayyorgarlik darajasi va individual xususiyatlarini hisobga olish imkonini 

beradi hamda darvozabonlarni tayyorlash jarayonida keng qo‘llaniladi [1]. M

MAVZUGA OID ADABIYOTLAR SHARHI 

Nazariy tayyorgarlik jarayonida futbol texnikasi va taktikasi, o‘yin qoidalari, mashg‘ulot metodikasi hamda 

musobaqa faoliyatiga oid bilimlarni o‘zlashtirish futbolchilarning amaliy tayyorgarligini yanada samarali tashkil 

etishga xizmat qiladi. Nazariy mashg‘ulotlarni amaliy mashg‘ulotlar bilan uzviy bog‘lash taktik vazifalarni ongli 

ravishda tushunish va ularni o‘yin sharoitida samarali qo‘llash imkonini kengaytiradi [2]. 

Shuningdek, o‘quv-mashg‘ulot jarayonini rejalashtirishda haftalik mikrotsikllar tuzilishi, yuklamaning hajmi 

va shiddati, tiklanish oralig‘i hamda musobaqa taqvimi o‘zaro uyg‘unlashtirilishi zarur. Mashg‘ulot vositalarini 

mikrotsikl ichida maqsadli taqsimlash futbolchilarning ortiqcha charchashining oldini olish, tayyorgarlik dara-

jasini nazorat qilish va musobaqaga optimal funksional holatda kirib borish imkonini beradi [3]. 

T. S. Usmonxo‘jayev yosh futbolchilarning jismoniy tayyorgarligini rivojlantirishda mashg‘ulot yuklamalarini 

yosh va individual xususiyatlarga moslashtirish muhimligini ta’kidlaydi. 

Yu. V. Verxoshanskiy sportchilar tayyorgarligida jismoniy yuklamalarning hajmi va shiddatini ilmiy asosda 

boshqarish sport natijadorligini oshirishning muhim omili ekanligini asoslaydi. 

L. P. Matveyev sport mashg‘ulotlarini davrlashtirish, mikrotsikllarni oqilona rejalashtirish hamda yuklama va 

tiklanish jarayonlari uyg‘unligini ta’minlash zarurligini ko‘rsatadi. 

Jens Bangsbo futbolchilarning jismoniy tayyorgarligini takomillashtirishda aerob va anaerob imkoniyatlarni 

rivojlantirish, mashg‘ulotlarni o‘yin faoliyati talablariga moslashtirish muhimligini qayd etadi. 

R. Martens sportchilarning psixologik tayyorgarligida o‘ziga ishonch, motivatsiya va musobaqaoldi xavotirini 

boshqarish sport natijalariga ta’sir ko‘rsatishini ta’kidlaydi. 

Futbolchilarni tayyorlash jarayoni o‘quv-mashg‘ulotlarni ilmiy asosda tashkil etish, sportchilarning tayyor-

garlik darajasini muntazam nazorat qilish va pedagogik nazorat natijalariga muvofiq mashg‘ulot yuklamala-

rini boshqarish asosida amalga oshiriladi. Jismoniy tayyorgarlik o‘quv-mashg‘ulot jarayonining muhim tarkibiy 

qismi bo‘lib, u umumiy va maxsus jismoniy tayyorgarlikdan tashkil topadi. Mazkur tayyorgarlik turlari o‘zaro 

uzviy bog‘langan holda futbolchilarning funksional imkoniyatlari, umumiy ish qobiliyati hamda futbol faoliyatiga 

xos jismoniy sifatlarini rivojlantirishga xizmat qiladi. Yosh futbolchilarning jismoniy tayyorgarligi holatini aniqlash 

va undagi o‘zgarishlar dinamikasini kuzatish uchun pedagogik nazoratni muntazam amalga oshirish zarur [4]. 

Xususan, 12-15 yoshli futbolchilar bilan ishlashda mashg‘ulot vositalari va yuklamalarni ularning rivojlanish 

darajasiga moslashtirish, jismoniy sifatlar bilan bir qatorda texnik-taktik tayyorgarlikni ham izchil takomillashtirib 

borish lozim. Yoshga mos yondashuv futbolchilarning funksional imkoniyatlarini oqilona rivojlantirish, ortiqcha 

zo‘riqishning oldini olish hamda keyingi sport mahorati bosqichlariga tayyorlash imkonini beradi [5]. 

Yosh futbolchilarning tayyorgarligini takomillashtirishda jismoniy, texnik-taktik va psixologik komponentlarni 

alohida-alohida emas, balki o‘zaro bog‘liq tizim sifatida rivojlantirish maqsadga muvofiq. Musobaqaoldi xavotirini 

boshqarish, o‘ziga ishonchni mustahkamlash, maqsadga intiluvchanlik va iroda sifatlarini rivojlantirish sport-

chining mavjud imkoniyatlarini musobaqa sharoitida to‘liq namoyon etishiga ko‘maklashadi. 

TADQIQOT METODOLOGI YASI  

Tadqiqotning maqsadi - 12-14 yoshli futbolchilarning jismoniy va psixologik tayyorgarligini uyg‘un rivojlan-

tirishda musobaqaoldi emotsional tayyorgarlikning o‘rnini tahlil qilish hamda rivojlantiruvchi trening vositalarini 

qo‘llash bo‘yicha metodik yondashuvlarni asoslash. 

Tadqiqot materiallari sifatida 12-14 yoshli futbolchilar tayyorgarligini o‘rganishga bag‘ishlangan ishda 

keltirilgan ma’lumotlardan foydalanildi. Dastlabki diagnostik tadqiqotda Xorazm viloyatidan 70 nafar, Namangan 

viloyatidan 65 nafar, Toshkent shahri va Chirchiq shahridan 65 nafar, jami 200 nafar futbolchi ishtirok etgan. 

Nazorat va tajriba guruhlari bilan ishlash, psixodiagnostik metodikalar va pedagogik testlardan foydalanish 

qayd etilgan. 

Tadqiqotda ilmiy-uslubiy adabiyotlarni tahlil qilish, pedagogik kuzatuv, anketa so‘rovi, pedagogik testlash, 

antropometriya, pedagogik tajriba va matematik-statistik tahlil usullari qo‘llangan. Psixologik holatni baholashda 

iroda kuchini baholash metodikasi, Spilberger-Xanin reaktiv va shaxsiy xavotirlik shkalalari hamda emotsional 

intellekt komponentlariga oid ko‘rsatkichlar o‘rganilgan. Treninggacha va treningdan keyingi ayrim ko‘rsatkichlar 

Wilcoxon mezoni orqali qiyoslangan. 

Ushbu maqolada mavjud bo‘lgan ma’lumotlarni tahliliy umumlashtirish asosida tayyorlandi. 

Dastlabki diagnostika natijalariga ko‘ra, umumiy tanlanmada iroda kuchi ko‘rsatkichi 8-30 ball oralig‘ida 

bo‘lib, o‘rtacha qiymati 20,06±4,09 ballni tashkil etgan. Hududlar kesimida standart og‘ish ko‘rsatkichlarining 

bir-biriga yaqinligi ishtirokchilarning iroda kuchi natijalarida keskin hududiy farqlar mavjud emasligini tavsifiy 

jihatdan ko‘rsatgan. Spilberger–Xanin metodikasi bo‘yicha reaktiv xavotirlikning umumiy o‘rtacha ko‘rsatkichi 

42,37 ballni (SD=8,46), shaxsiy xavotirlik esa 44,19 ballni (SD=8,91) tashkil etgan. Bu ma’lumotlar musobaqa-

oldi psixologik holatini baholashda faqat umumiy kuzatuv bilan cheklanmay, standartlashtirilgan diagnostika 

vositalaridan foydalanish zarurligini ko‘rsatadi. M

Rivojlantiruvchi trening dasturi yakunida iroda kuchi ko‘rsatkichlari ijobiy o‘zgargan ishtirokchilar ulushi 

yuqori bo‘lgan. Umumiy tanlanmadagi 200 nafar futbolchining 125 nafarida (62,5%) iroda kuchi ko‘rsatkichlari 

oshgan, 17 nafarida (8,5%) pasaygan, 58 nafarida (29,0%) esa o‘zgarish kuzatilmagan. Hududlar kesimida 

treninggacha va treningdan keyingi farqlar statistik jihatdan ahamiyatli bo‘lgan: Xorazm viloyatida Z=-4,99; 

p<0,001, Namangan viloyatida Z=-4,65; p<0,001, Toshkent shahri va Chirchiq shahrida Z=-4,87; p<0,001. 

 
12-14 yoshli futbolchilarda rivojlantiruvchi trening dasturidan keyin reaktiv va shaxsiy xavotirlik 

ko‘rsatkichlarining o‘zgarish dinamikasi (Wilcoxon mezoni, n=200) 

Hududlar Ko‘rsatkich Dinamika n 
O‘rtacha 

rang 
Ranglar 

summasi 
Z p 

 
 

 
Xorazm viloyati (n=70) 

Reaktiv 

xavotirlik 

Pasaygan 38 25,86 982,50 
 

-3,18 
 

0,001 Oshgan 13 26,42 343,50 

O‘zgarmagan 19 - - 

Shaxsiy 

xavotirlik 

Pasaygan 41 27,30 1119,50 
 

-3,47 
 

0,001 Oshgan 12 25,96 311,50 

O‘zgarmagan 17 - - 

 
 

 
Namangan viloyati (n=65) 

Reaktiv 

xavotirlik 

Pasaygan 34 23,84 810,50 
 

-2,86 
 

0,004 Oshgan 13 24,42 317,50 

O‘zgarmagan 18 - - 

Shaxsiy 

xavotirlik 

Pasaygan 37 25,03 926,00 
 

-3,12 
 

0,002 Oshgan 12 24,92 299,00 

O‘zgarmagan 16 - - 

 
 

 
Toshkent shahri va Chirchiq 

shahri (n=65) 

Reaktiv 

xavotirlik 

Pasaygan 36 24,31 875,00 
 

-3,02 
 

0,003 Oshgan 12 25,08 301,00 

O‘zgarmagan 17 - - 

Shaxsiy 

xavotirlik 

Pasaygan 39 25,90 1010,00 
 

-3,31 
 

0,001 Oshgan 11 24,09 265,00 

O‘zgarmagan 15 - - 

Izoh: - p<0,001 darajasida statistik ahamiyatli farq; - p<0,01 darajasida statistik ahamiyatli farq; - p<0,05 darajasida 

statistik ahamiyatli farq; Z - Wilcoxon mezonining standartlashtirilgan qiymati; n - respondentlar soni. 

 

Rivojlantiruvchi trening dasturidan keyin 12-14 yoshli futbolchilarning reaktiv va shaxsiy xavotirlik ko‘rsat-

kichlarida yuz bergan o‘zgarishlar Wilcoxon mezoni asosida tahlil qilindi. Olingan natijalar barcha tadqiqot 

hududlarida xavotirlik ko‘rsatkichlarining, asosan, pasayish yo‘nalishida o‘zgarganligini ko‘rsatdi. 

Xorazm viloyatida reaktiv xavotirlik 38 nafar, shaxsiy xavotirlik esa 41 nafar futbolchida pasaygan bo‘lib, 

treninggacha va treningdan keyingi natijalar o‘rtasidagi farqlar statistik jihatdan ahamiyatli bo‘ldi (mos ravishda 

p=0,001 va p=0,001). Namangan viloyatida reaktiv xavotirlikning pasayishi 34 nafar, shaxsiy xavotirlikning 

pasayishi 37 nafar futbolchida kuzatildi va aniqlangan farqlar ham statistik ahamiyat kasb etdi (p=0,004; 

p=0,002). Toshkent shahri va Chirchiq shahri guruhida esa reaktiv xavotirlik 36 nafar, shaxsiy xavotirlik 39 nafar 

futbolchida kamayib, tegishli farqlar p=0,003 va p=0,001 darajasida qayd etildi. 

Umumiy tanlanma bo‘yicha reaktiv xavotirlik 108 nafar futbolchida (54,0%) pasaygan, 38 nafarida (19,0%) 

oshgan, 54 nafarida (27,0%) esa o‘zgarish kuzatilmagan. Shaxsiy xavotirlik ko‘rsatkichida 117 nafar futbolchida 

(58,5%) pasayish, 35 nafarida (17,5%) oshish va 48 nafarida (24,0%) barqaror holat qayd etilgan. Demak, 

har ikki ko‘rsatkich bo‘yicha ham pasayish holatlari oshish va o‘zgarishsiz qolish holatlariga nisbatan ustunlik 

qilgan. 

 

TAHLIL VA NATIJALAR  

Mazkur natijalar rivojlantiruvchi trening dasturidan keyin yosh futbolchilarning xavotirlik darajasida umumiy 

ijobiy dinamika yuzaga kelganligini ko‘rsatadi. Ayniqsa, shaxsiy xavotirlikning 58,5 foiz ishtirokchida pasaygani 

mazkur ko‘rsatkich bo‘yicha nisbatan barqarorroq o‘zgarish kuzatilganligini ko‘rsatadi. Shu bilan birga, ayrim 

futbolchilarda xavotirlik darajasining oshishi yoki o‘zgarishsiz qolishi trening ta’sirining barcha ishtirokchilarda 

bir xil namoyon bo‘lmaganligini, natijalar individual-psixologik xususiyatlar va boshlang‘ich emotsional holat 

bilan bog‘liq ravishda farqlanishi mumkinligini anglatadi. M
A

K
T

A
B

 
T
A
’
L
IM

I 
S

C
H

O
O

L
 E

D
U

C
A

T
IO

N
 

Ш
К
О
Л
Ь
Н
О
Е

 О
Б
Р
А
З
О
В
А
Н
И
Е

 



AKTABGACHA VA 

AKTAB TA’LIMI 
2026-yil, oktyabr, 10(2)-son 

262 

 

 

Psixologik ko‘rsatkichlar tahlilida xavotirlikni maqbullashtirish, o‘z emotsiyalarini boshqarish va o‘zini 

o‘zi undash ko‘nikmalarida ijobiy dinamika qayd etilgan. Emotsional intellektning emotsional bilimdonlik, o‘z 

emotsiyalarini boshqarish va o‘zini o‘zi undash komponentlarida statistik jihatdan ahamiyatli ijobiy o‘zgarishlar 

aniqlangan. Empatiya va boshqalarning emotsional holatini anglash ko‘rsatkichlarida ijobiy siljishlar kuzatilgan 

bo‘lsa-da, ular statistik jihatdan ishonchli darajaga yetmagan. Bu holat psixologik sifatlarning turli sur’atlarda 

shakllanishi va ayrim ko‘nikmalar muntazam, uzoqroq pedagogik ta’sirni talab etishi mumkinligini anglatadi. 

Olingan natijalar musobaqaoldi tayyorgarligida psixologik treninglarni alohida, mashg‘ulotdan uzilgan 

faoliyat sifatida emas, balki jismoniy va texnik-taktik tayyorgarlik bilan uyg‘unlashtirib tashkil etish zarurligini 

asoslaydi. Masalan, kichik tarkibli o‘yinlar, raqib qarshiligidagi mashqlar va vaqt-makon cheklangan topshiriqlar 

sportchidan bir vaqtning o‘zida jismoniy faollik, tezkor qaror qabul qilish, emotsional o‘zini boshqarish va 

jamoaviy muloqotni talab qiladi. 

Metodik jihatdan mashg‘ulot jarayoniga kognitiv, emotsional-regulyativ, motivatsion-irodaviy, kommunika-

tiv-empatik va amaliy-xulqiy komponentlarni kiritish tavsiya etiladi. Bunda sportchilarga o‘z holatini anglash, 

musobaqaoldi hayajonini boshqarish, aniq maqsad qo‘yish, muvaffaqiyatsiz vaziyatdan keyin faoliyatni davom 

ettirish va jamoadoshlarini qo‘llab-quvvatlashga qaratilgan topshiriqlar berilishi mumkin. Yuklama hajmi va shid-

dati futbolchilarning yoshi, jismoniy imkoniyati va individual psixologik xususiyatlariga moslashtirilishi lozim. 

 

XULOSA VA TAKLIFLAR  

12-14 yoshli futbolchilarning tayyorgarligi jismoniy, texnik-taktik va psixologik komponentlarning o‘zaro 

bog‘liqligi asosida tashkil etilishi kerak. 

Tadqiqotda qatnashgan 200 nafar futbolchi bo‘yicha olingan ma’lumotlar iroda kuchi va xavotirlikni stan-

dartlashtirilgan metodikalar yordamida muntazam baholash zarurligini ko‘rsatadi. 

Rivojlantiruvchi treningdan keyin futbolchilarning 62,5 foizida iroda kuchi ko‘rsatkichlari oshgan; hududlar 

kesimida treninggacha va treningdan keyingi farqlar p<0,001 darajasida statistik ahamiyatga ega bo‘lgan. 

Emotsional o‘zini boshqarish va o‘zini o‘zi undash ko‘nikmalarini rivojlantirish musobaqaoldi tayyorgarli-

gining muhim yo‘nalishi hisoblanadi. 

Empatiya kabi ayrim ko‘rsatkichlarda barqaror natijaga erishish uchun uzoqroq va tizimli pedagogik ta’sir 

zarur bo‘lishi mumkin. 

Murabbiylarga psixologik trening elementlarini futbolga xos jismoniy va texnik-taktik mashqlar bilan uyg‘un-

lashtirish, yuklamalarni individuallashtirish va natijalarni muntazam pedagogik nazorat qilish tavsiya etiladi. 

